


 

 

 

Youm-e-Dawat-e-Islami 

Allah pak irshad farmatay hay 

Tarjuma Kanz-ul-Iman: Aur tum mayn aik giroh aisa hona chahiyay kay bhalaee ki 

taraf bula`ayn aur achi baat ka hukm dayn aur buri say mana’ karayn aur yehi log 

murad ko pohanchay.  

Dawat-e-Islami ka agaaz aur taraqqi 

Mandarja bala ayat kay amal kartay huway, Aashiqaan-e-Rasool ki deeni Tehreek Dawat-

e-Islami ka agaaz international Islamic scholar Shaykh-e-Tareeqat, Ameer-e-Ahl-e-

Sunnat, Hazrat Allama Moulana Muhammad Ilyas Attar Qadri Razavi  ������ ��  	
 � �� ��� 
��� 
�� 	 ��  
�� ��� � ��� � �� 	�  nay 

karachi mayn Zul Qadah tul Haram 1401 Hijri bamutabiq September 1981 mayn apnay 

chand rufaqah kay sath kiya. Dawat-e-Islami nay siyasat, ahtijaj aur hartalon say door reh 

kar musbat andaz mayn Allah Pak kay fazal-o-karam say deen ka voh kaam kiya hay kay 

Allah Pak kay fazl-o-karam say, is ki tawajja pakeezah deeni masa’ee par murtakiz rahi aur 

sirf Pakistan ki had tak nahin balkeh kam waqt mayn is muqaddas mission ki rohaniyat 

sarhadon ko par kar gayi, aur dekhtey hi dekhtey dunya bhar mayn phayl gayi. Apnay 

nayk maqasid ki takmeel kay liyay, is nay 80 say za’id shouba jat kay teyhat 313 say 

ziyadah zayli shoubah jat qa’im karliyay hayn. 

Qayaddat aur markazi majlis-e-shura 

Ameer-e-Ahl-e-Sunnat  ������ ��  	
 � �� ��� 
��� 
�� 	 ��  
�� ��� � ��� � �� 	�  ki rehnumaee aur a’anat say, Dawat-e-Islami ki 

markazi majlis shura ko wohi ahmiyat aur qubooliyat hasil hay jo jism mayn dil ko hasil 

hay. Yeh shura Dawat-e-Islami kay din badin barhanay aur nizam ko behtar say behtar 

bananay kay mutalliq bhi khoob ghour-o-fikr karti rehti hay. Ameer-e-Ahl-e-Sunnat    

 ������ ��  	
 � �� ��� 
��� 
�� 	 ��  
�� ��� � ��� � �� 	�  is majlis par bayhad Shafqat, muhabbat farmatay aur us ki rehnumaee bhi 

farmatay hayn nayz is ki dekh bhal kartay hayn aur Dawat-e-Islami kay majmu’ee 

system ki behtari aur farog kay liyay koshan rehtay hayn. 

Mazhabi aur taleemi iqdamat 

Dawat-e-Islami nay bari mehnat jaanfishani kay sath bila Shubha hazaron masajid qa’im 

ki hayn, aur in Rohani-o-pakeezah maqamat ki nihayat jaanisari kay sath musalsal us ki 

a’aanat mayn masroof amal hay. Baat yahan khatm nahin hoti balkeh us nay ‘Madrassa-

tul-Madinah’ aur ‘Jamia-tul-Madinah” naam say taleemi idaray qa’im kar kay ‘ilm ki 

shama’ayn roshan ki hayn jahan maqsad Quran ki asal ruh aur deeni sha’oor ajgar kiya 

jata hay. Aik azeem baseerat kay sath Dawat-e-Islami nay quran kay hazaron tilawat 

karnay walon aur usay apnay seenay mayn mahfooz karnay walon a`imah, wa’azayn. 

Ulama` aur muftiyan karam ki zindagiyon ko sanwarnay ka azeem bayrah uthaya hay jo 

apnay buland kirdar kay sath ummat ki muashrati islah mayn koshan hay. 

5 lakh say za’id mard-o-awrat razakarana, taqreeban 46 hazaar say za’id ajeer (tankhuwa 

dar) aur karoron chahnay walay roshan sitaron kay majmu’ay ki taraf Dawat-e-Islami 

kay mukhtalif deeni kaamon mayn mashgool nazar atay hayn aur us kay diyay huway 

ahm tareen madani maqsad (apni aur sari dunya kay logon ki islah ki koshish) ki 

takmeel mayn koshan nazar aatay hayn. 

Dar-ul-Iftah Ahl-e-Sunnat 

Mazhabi rehnumaee kay khusoosi aur ahm tareen maidan mayn, Dawat-e-Islami nay 

dunya kay mukhtalif konon mayn ‘Dar-ul-Iftah Ahl-e-Sunnat’ ki shakhayn qa’im ki 

hayn. In fuqhi aur shar’ee marakiz mayn Dawat-e-Islami say wabastah aur tarbiyat yafta 

ulama karam mukhtalif wasa’il ki madad say tehreeri, zabani, mobile, e-mail, 

WhatsApp, wagerah kay zariyay shara’ee rehnumaee karnay mayn masroof ‘amal hayn. 

Islami tehqeeqat yawar asha’ati iradah 

Maqadas ilm ki farog dayna hay, ‘Al-Madinah-tul-Ilmiyyah (Dawat-e-Islami ka tehqeeqati 

idarah) aik manba’ kay tour par qa’im hay Dawat-e-Islami kay shobay Al-Madinah Tul 

Ilmiyyah (Islamic research center) mayn deegar kaseer zayli shoubah jaat kay tawwun kay 

sath tafseer, hadees, fiqh, seerat aur motivational mozoo’at (motivations topics) aur 

tanzeemi tarbiyat par mushtamil kutub-o-rasail likhay jarahay hayn aur bil khusoos is 

department mayn Aala Hazrat Imam Ahmed Raza Khan  
�� 	���  ���� ���� �	 �� ����  ki kitabon par 

mukhtalif no’eeyat kay kaam karnay kay sath sath Ameer-e-Ahl-e-Sunnat  ������ ��  	
 � �� ��� 
��� 
�� 	 ��  
�� ��� � ��� � �� 	�  ki 

kitabon aur rasail kay liyay mawad wagerah kay husool mayn muawinat bhi ki jati hay. 

In kutub-o-rasail ko Dawat-e-Islami ka asha’ati iradah Maktaba-tul-Madinah chaap kar 

‘aam karta hay. Internet kay jaded zaraye ko apnatay huway Dawat-e-Islami ki website 

www.dawateislami.net kay zariyay bhi mukhtalif zabanon mayn nayki ki dawat ‘aam ki 

jati hay. 

Translation department 

Allah ki fazl-o-karam say, Dawat-e-Islami ka yeh shoubah duniya bhar mayn deeni 

literature ka 46 zabanon mayn tarjuma kar rahay hay. Is department nay ab tak 

majmu’ee tour par 7000 say ziyadah projects mukammal kiyay hayn aur musalmanon ko 

rehnumaee karnay ka maqsad kay taht, un mayn say bayshtar Dawat-e-Islami ki official 

website par bhi moujood hayn. Ilawah azayn, Allah ki fazl-o-karam say, Aala Hazrat 

Imam Ahmed Raza Khan  
�� 	� ��  ���� ���� �	 �� ����  ka shehra afaq tarjuma ‘Kanz-ul-Iman’ ka Mufti 

Abdun Nabi Hameedi sahib ka angrezi mayn tarjuma shudah aur ‘Kanz-ul-Irfan maa’ 

hashiyah ifham-ul-Quran’ ka English aur sindhi mayn Tarjuma Dawat-e-Islami kay 

asha’ati idaray Maktaba-tul-Madinah nay baray ahtimam kay sath shaya kiyay hayn. 

Online rasayi aur taleem Dawat-e-Islami 

Nayki kay paygham ko online dastiyabi kay zariyay logon tak pohanchanay ki garz say 

Dawat-e-Islami nay apni website www.dawateislami.met kay zariyay “Faizan online 

academy” (boys, girls) qa’im ki hay jis ki madad say online (bazariya internet) alim 

course, Quran-e-Pak (Hifz-o-Nazrah) parhaya jata hay, 30 say za’id courses (maslan 

Faizan-e-Namaz, Faizan-e-Quran-o-Hadees, Seerat-e-Mustafa, Aqaid-o-Fiqh, Nikkah, 

New Muslim course wagerah) kay zariyay logon ko un kay ghar par ilm ki Roshni 

pohanchayi jati hay.  

Taleemi Nizam – Dar ul Madinah 

Education kay maidan mayn English medium Islamic schooling system banaam “Dar ul 

Madinah” preprimary say matric tak kaam kar raha hay, is system ko college aur college 

say university tak lay janay ka program jari hay.  

IT Department 

Technology ki ijaadi rooh kay sath sath, Dawat-e-Islami IT Department kay zariyay apnay 

muqaddas mission ko parwan charhanay mayn jaded technology say ham ahang chal rahi 

hay “Dawat-e-Islami” social media kay platform say bhi Islami taleemat ko ‘aam karnay aur 

islah ummat ka kaam kar rahi hay. IT Department nay Islami ilm ko interney aur jaded 

technology kay zariyay aqaaz kay liyay asani say farahm kardiya hay. Taraqqi kay liyay, 

Riwayat ko jaded ijaad kay sath bari khoobsurti kay sath is Milap nay Dawat-e-Islami ko 

digital media aur IT Sector mayn azeem kamiyabi say hamkinar kiya hay.  

Media ki moujoodgi 

Badalti dunya mayn media ka kirdar aik haqeeqat hay chunancha Dawat-e-Islami apnay 

“Madani channel” kay zariyay 7 bari satellites par urdu, English aur bangla zabanon mayn 

deen ki khoob khidmat kar rahi hay taqreeban 450 million sarafeen ki zindagiyon ko 

rehnumaee ka rasta faraham karti hay. 

Falahi-o-samaji khidmat mayn Dawat-e-Islami ka kirdar 

Dawat-e-Islami nay shouba FGRF (Faizan global relief foundation) kay zariyay himmat 

aur sabit qadmi kay sath falahi-o-samaji khidmat ka Silsila jari Rakha huwa hay aur 

piyaray Aaqa  ٖ�� �� ���  ��	 �� ��   
�������  �!" �# ��! � �$��  ki dukhyari ummat ki pareshani ko door karnay kay liyay 

lockdown, saylab wagerah mayn na sirf 26 lakh say za’id gharanon ki madad ki gayi balkeh 

un halat mayn bilkhusoos Thallassemia aur bil umoom deegar mareezon kay liyay khoon 

ki 53,000 botalein (blood bags) jama’ karnay ka aisa karnama anjam diya gaya jis ki missal 

nahin milti nayz, naqad, ration, aur mukhtalif deegar tareeqon say ummat ki bhalaee-o-

khayr khuwahi mayn paysh paysh rahi.  

Dawat-e-Islami kay deegar projects 

Dawat-e-Islami ki fikar ummat ka jazba wasee’ tareen aur hamaynsha say pehlay say 

barh kar nazar ata hay is silsilay ko jari rakhtay huway green world program kay teyhat 

green Pakistan mohim mayn ab tak lakhon pouday lagaye ja chukay hayn aur is muhim 

ko jari rakhtay huway hamara yeh na’arah hay: “pouda lagana hay darakht banana hay.” 

Ma’azoor bachohn ki bahali kay liyay idarah FRC (Faizan rehabilitation center) qa’im 

kiya ja chuka hay. Jo yateemon aur zuroorat mand bachohn kay liyay unki parwarish kay 

sath sath un ki behtareen madad kay liyay koshan hay. Baat yaheen khatam nahin hoti 

balkeh piyaray Aaqa  ٖ�� �� � ��  ��	 �� ��   
�������  �!" �# ��! � �$��  ki dukhyari ummat ki khidmat ka jazba liyay FGRF 

anqareeb Madani healthcare center qa’im karnay jaraha hay, yateem-o-nadir bachohn 

aur bachohn ki kafalat aur unki-o-deeni-o-dunyawi tarbiyat kay liyay “Madani Home” 

awallan Karachi aur phir batadreej aik roshan mustaqbil ki rah hamwar kartay huway 

deegar shehrohn aur mulkon mayn qa’im kiyay jayengay, iskay ilawah mardon aur 

auraton ko khud mukhtar aur hunarmand banana ka iradah bhi anqareeb qa’im kiya 

jayega, ل�ل���� ��ٓ�ء� �ن
 ش� �.  

Allah Pak Dawat-e-Islami ko aur kamiyabi aur taraqqi ata farma`ay. Aameen. 

